Roinnfead cach re cléir Banbha

[RIA 540 (C/iv/1), 174r]

Muiris mhac Briain Oig | MhaolChonaire
[Deibhidhe, Dan Direach]

Roinnfiod cach ré cléir Banbha
do réir iuil ar n-ealadhna
do-dhén roinn chdigh go cennsa
ré ddimh f[hluinn na hEirend-sa.
Aoinnech dar n-éicsibh a-nall

ni raibhe a ré na saorchlann

an ghléire gan dioghuin diobh
gan ceile d'f[hlionfhuil airdriogh.
Rugus do roghuin amhluidh
d’aithris ar na hollamhnuibh

an fhlaith gan chora 'na chenn
do sgaith fhola na hEirenn.

Do chuid ronna do roghuin

a ccoigedh chlann cConchobhuir
d’féir Ghaoidheal na senam soin
gebham aoinfher mur urroidh.
Aoinfher a-mhain do chrd Cuinn
leigid damh-sa a ccruth cumuinn
leigfiod ddibh Gaoidheal is Gall
do dhéigh as aoinfher agam.
Nach lor dhamh-sa clanna Cuinn
acht Uathadh dar n-aos cumuinn
do thréigion ar dhuine dhil

's a leigion uile dh’eicsibh.

Is é tar chdch mo chuid croinn
Feilim daoinech Mac Dubhgaoill
m’fer cumuinn mo chridhe dil
bile fuloing dar bflaithibh.

Mar roghuin rugador soin

fer da ttugus serc suthoin

an dédmh gé deghaithne déibh

ni dal meraighte medhdil.

Ni ler dhéibh aoinneach oile

an chliar eolach egnuidhe

acht an seisi 'ga tta ar ttoil

's meisi rém la 'na lenmhuin.
Tré imtiocht Gaoidhiol guirt Fhloinn
eigin d’eicsibh chlair Chriomhtoinn
geg d’fine chaomhfuile Chuinn
luidhe ar aonduine aguinn.

A ccaomhna 6s d’f[h]iachuibh an fhir
éisci Fédla fath imnidh

decoir dul on ghealchas grinn

a shenchus go a bhun beirim.

Bia[idh] misi féin mur gach fer

ar Ua Emuinn dom airemh
féinnidh fionnbhras go ngné nqil
os é as ionnmhas dar n-éicsibh.
Dual don laoch-sa nach beg bladh
riar cleire ; cosg biodhbadh

an ghég nemhlag as ferr fos

nar mheall dermad 6n duthcos.
Fer iomchuir gach ualoigh thruim
oidhre Emuinn Meic Dubhguill

do nés a shen riamh roimhe

do len an fial foltbhuidhe.

Decuir lenmhuin a luirg so
fionfhuil Néill is crd Colla

an da aicme o Bhanbha Bhregh
maicne chalma nar cainedh.

Do f[h]othruig(edh) 'na bfoluibh sin
mac Emuinn oidhre an einigh
aignedh mer gan bheim mbloidhe
do len réim na rioghroidhe.
Riomh na rioghruidhe roimhe

do ghabh oilen Ughoine

a mbronnadh a nglér 's a ngoil

as mér d’ollomh mur oboir.

Da n-airmhinn cert an churoidh
ar chrich chloinne Concubhoir
robadh iomdha inar ldoidh linn
diomdha da thdoibh do thuillfinn.

Leigfiod doibh cidh doilig[h] linn [174v]

an aicme-si or fhas Feilim

orra riamh giodh edlach inn
treérach an fhian i nEirinn.

Eigin lenmhuin a luirg soin

aicme Cholla is Neill nertmhuir

da lecoin ar li na sugh

cé ni decuir ré a dhenumbh.

Cé dhiobh budh ddéigh i ndeabhoidh
suas da ghluinibh geinealoigh
drong far lia coinghleic is crech

né cia narbh oirrdeirc einech.

Do réir a shen as [s]é a shuim

dé measdaoi mac Mic Dubhguill

as diol tirre bengan Bregh

leannan fire na bfiledh.

Gabhail réna thaobh i ttres

da lucht eoluis as oirches

féinnidh frdochdha a n-dair fhoghla
an sduaidh laochda lanchalma.
Min ré mnaibh cendsa ré cléir

mac Emuinn aigniodh glanréidh
ni [ér a-nu aoinbheim air

cld a sdoirNeill as suthoin.®

Ni chluinim aon dhiomdhach dhe
an mac rathmur-sa Roisi

serc na ccliar cara na mbocht
grian ar n-ana ’'s ar n-ansacht.
Firinne feile ; fos

andir gdois ; gliocas

gruaidh ghlan gan chréidhim gan choir

do char Féilim go fortuil.

Ni leigionn dlighedh Dé dhe

ughdur é i n-idl na heicse

gég cumhra gan traigh ttoruidh
nach ail umhla acht d’ollamhuin.
Cuid do thiodhlaigthibh Dé dho
bUaidh ndealbha ceille is crotho
buaidh ngaisgidh gan dermud damh
nemhlag n-aistir an t-ughdar.
lomdha féinnidh bhios 'na bhrugh
iomdha fileadh is feallsumh

's ben fhial gan dontoil do ghuth
nar aontoigh triall 6n teghluch.

Serc na ccliar cenn na ccuradh

fer na mbocht do bhethughadh

dos diona don daimh amhluidh

’s ar dhail fhiona d’ollamhnuibh.
Uaithne fuloing gach fedhma

rélta edil na laoch loinnerrdha
Guaire fial ar fedh mbronnuidh

da ngeal grian 6s gaothonnuibh.

Ua Emuinn is Mh&oil Mhérdha

ldoch trén an airm fhorérdha

teas a ghraidh mur ghris um cheann
ré dadimh a-ris ni roinnfem. Roinnfiod...
Fdair se mar gach sén oile

céile taobhglan toghuidhe

nar thuill goradh da grudaidh ghil
ca moladh nach (bf)uair idir.

Fuair Anusdas d’iul na sgol

geall féili ca ferr moladh

craobh do phér Ghaoidhiol is Ghall
I6n na n-aoidhed gach enam.

Nir thuill si da seisi guth

o aoinnech ni bflair égnach

dion don chléir an craobh cumhra
ni Iér d’aon a heasumhla. et Rel



